
Sanaartornermut  atugassanik  agguaanneqanngitsunik  kontomut  pingaarnermut 
83.30.13  Nuna  tamakkerlugu  paaqqinniffiit  pillugit  aningaasaliissutinik 
piviusunngortitsineq.

Naalakkersuisut i  nassutigaat,  
-  kontomi  pingaarnermi  80.00.00  Sanaartornermut  atugassat  agguaanneqanngitsut, 
aningaasaliissutit 2010-mi 2,5 mio. koruuninik ikilisinneqassasut,
-  kontomi  pingaarnermi  83.30.13  Nuna  tamakkerlugu  paaqqinniffiit,  suliassamut  nr. 
150.40.036 B&U-mi ilaqutariinnik katsorsaasarfik, Uummannaq, aningaasaliissutit 2,5 mio. 
koruuninik amerlisinneqassasut.

Aningaasaqarnermut ataatsimiititaliap oqaaseqaatai
Suliami  tamatumani  Uummannami  meeqqanut  angerlarsimaffiup  allilerneqarnissaanut 
allanngortiternissaanullu  2,5  mio.  kr.-nik  annertunerusumik  aningaasaliinissamik 
Naalakkersuisut qinnuteqarput. Suliniummut tamatumunnga siullermik 2,8 mio. kr.-t aningaa-
saliissutigineqarput,  Naalakkersuisulli  paasissutissiinerat  naapertorlugu  taakku  naammassi-
manngitsutut paasineqarsimapput. 

Aningaasaqarnermut ataatsimiititaliamit tamanna ajuusaarnartutut isigineqarpoq, ataatsimullu 
isigalugu sapinngisaq malillugu sanaartornermut suliniutinut missingersuusiornermi piviusor-
siortumik tunngaveqartarnissaq kajumissaarutigineqarluni.

Aningaasaqarnermut ataatsimiititaliap aalajangiinera
Naalakkersuisunit inassutigineqartut Aningaasaqarnermut ataatsimiititaliap akuerivai.

